
" Ko e kemikale lead ,

mo e kond meihe
kemikale lead

‘Oku matu‘aki kona ‘aupito ‘a e lead pea ‘e lava ke ne fakatupunga ha ngaahi fa‘ahinga
mahaki kehekehe ki he mo‘ui. Kimu‘a ‘i he ta‘u 1965, na‘e lahi ‘a e ngaahi vali ‘i Nu‘u Sila na'e
lahi ai ‘a e tu‘unga ‘o e lead. Kapau na‘e langa ha fale ‘i he ngaahi ta‘u 1980 tupu pe kimu‘a
ange ai, ‘oku lelei taha ke te mahalo‘i na‘e vali‘aki ia ha vali ‘oku tokalalo ai ‘a e lead. ‘l ho‘o
feangai mo e kemikale lead, ‘oku ke tu‘u lavea ngofua ai ke ma‘u ha tu‘unga ‘oku
fakatu‘utamaki ‘i ho sin6. ‘Oku tu‘utu‘uni ‘e he WorkSafe New Zealand ‘a e tu‘unga ‘o e lead ‘i
he tot6 ‘a ia ‘oku malu ki he kau ngaué. Ko e ngaahi faka‘ilonga ‘o e kona mei he lead ‘oku
malava ke kehekehe pé ki he tokotaha takitaha, pea ‘e malava ke ‘osi a'u ‘a e lead ia ki ha

ngaahi tu‘unga fakatu‘utamaki kimu‘a pea toki ha mai hano ngaahi faka'‘ilonga.

Ko e ha ‘a e ‘uhinga ‘oku

fakatu‘utamaki ai ‘a e lead?

‘E lava ‘e he ngaahi tu‘unga ma‘olunga ‘o e lead
ke ne maumau'i ai ‘a e ‘utd. ‘Oku toe kovi ange
‘a hono ngaahi nunu‘a ‘i ha tama kei si‘i pe ko
ha tama te‘eki fanau'‘i ‘oku kei ‘i manava he ‘oku
kei tupulaki ‘a honau ngaahi ‘uto.

‘E lava ke maumau‘i ‘e he lead ‘a e ngaahi
konga lahi ‘o ho sind, kau ai ho totd, ngaahi hui
mo e nifd, ngaahi uoua, kofuua, mo e ‘utd pea
mo e fa‘'unga neavé.

‘Oku ‘ilo‘i fakafaito‘o ‘a e kona mei he lead ‘aki
‘a hono fua ‘o e lahi ‘o e lead ‘i he tot6. Ko ha
taha ‘oku ma‘olunga ai ‘a e ngahi tu‘unga ‘o e
lead ‘e fiema'‘u ia ke faka‘ehi‘ehi mei ha‘a ne toe
feangainga mo e lead.

Ko ha kona lahi ‘aupito mei he lead ‘e ala
fiema'u ia ke faito‘o ‘i falemahaki.

Faka‘ehi‘ehi

lavea ngofua ke kona mei he lead ko hono
holoki hifo ‘a ho‘o fehangahangai mo e efuefu’i
lead:

¢ Tui hao naunau malu‘i fakafo‘ituitui
ngofua ke mihi‘i pe folo ai ha efuefu‘i
lead.

e Fanofano ho ongo nima, kau ai ‘a e
taimi kimu‘a ‘i he ma‘u me‘atokoni, ind pe
ifi tapaké

o Faka‘ehi‘ehi mei hano ‘omai ki ‘api ha
ngaahi me‘angaue pe naunau malu‘i
fakafo‘ituitui mei he ngaue‘anga na'e
faka‘aonga‘i ki ha ngaahi ngaue na‘e kau
ai ha lead

o Fo kehe ‘a e vala ngaué mei he ngaahi
me‘a kehé. ‘Oku fakasi‘isi‘i ‘i heni ‘a e ala
papani ‘a e efuefu‘i lead ki ho vala mo e
vala ‘o ho famili.

Ngaahi tupu‘anga kehe ‘o e lead

‘Oku mahu‘inga ke ‘ilo ki he ngaahi founga ke tupu
mei ai hano ma‘u ‘o e lead, ke malu‘i ai koe mo ho
kainga. Ko e kakai ko ia ‘oku nau ngaue mo ha
lead, vali ‘oku ‘i ai ‘a e lead pe ngaahi koloa ‘oku ‘i
ai ‘a e lead te nau ala tu‘u lavea ngofua ke nau
ma'‘u ia, tautautefito kapau ‘oku ‘ikai tui fakalelei ‘a
e PPE pe ‘oku faingata‘a hano fanofano ‘o e ongo
nima. Ko e ngaahi tupu‘anga kehe ‘o e lead ‘oku
ala kau ki ai ‘a e:

e Ngaahi me‘ava‘inga motu‘a pe ha mai mei
tu‘apule‘anga na‘e ‘osi vali

e Kelekele pe ngaahi ngoue ‘oku ‘i ai ha
penisini mo ha vali motu‘a

e ‘Afahi atu ki ha ngaabhi feitu‘u fai‘anga fana-
polo ‘i fale

e Haka pe fakavaia ‘o ha ngaahi pulu
fakamamafa (lead weights)

e Ma'u ‘o ha ngaahi faito‘o ayurvedic, ngaahi
faito'o faka-Siaina pe faito‘o pe me‘ateuteu
tukufakaholo kehe.

Ngaahi Faka‘ilonga

Ko e ngaahi faka'‘ilonga tdomu‘a ‘o e kona ‘a e kakai
lalahi mei he lead ‘oku malava ke kehekehe pé ki
he tokotaha takitaha, pea ‘e malava ke ‘osi a‘u ia ki
ha tu‘unga fakatu‘'utamaki kimu‘a pea toki had mai
hano ngaahi faka‘ilonga.

Ko e ngaahi faka'ilonga ‘oku nau uesia ‘a e ‘uté pe
fa'unga neavé ‘e lava ke kau ki ai ‘a e:

e Ngaabhi feliliuaki ‘i he ongo fakaeloté
(hangé ko e loto mafasia pe ‘ite‘ita)

e Uesia ‘a e manati

e Uesia ‘a e mohé

e  Toutou langa‘ulu

e  Mofisifisi pea mamatea ‘a e ngaahi tuhd
mo e ongo nima

Ko e ngaahi faka'‘ilonga ‘oku nau uesia ‘a e keté ‘e
lava ke kau ki ai ‘a e:

e  Tokakovi

. Fakalele

e  Tu'u Mamahi pe Faingata‘a ‘a e Tu‘u
Mama'‘é

e  Toutou langa kete

e ‘lkai ke u‘a fiefie kai

e Holo ‘a e mamafa ‘o e sind

Kapau ‘oku ke a‘usia ha ngaahi

faka‘ilonga ki ai

Kapau ‘okl ke a‘usia ha ngaahi faka‘ilonga,
talanoa mo ho‘o toketa& pe telefoni ta'etotongi ki
he Healthline ‘i he 0800 611 116 ‘i ha fa‘ahinga
taimi pe.

‘Oku ‘i ai ‘a e kau fakatonulea ‘oku ‘atd houa ‘e
24/'aho ‘e 7 kapau ‘oku ‘ikai ko e Lea Faka-
Pilitania ‘a ho‘o lea ‘uluaki.

Ko hai ‘oku tu‘u lavea ngofua

‘E lava ke paasi atu ‘a e lead ki ha tama te‘eki
fanau‘i ‘o fou ‘i he toto ‘o ha fa‘€. Kapau ‘oku
ma‘u ‘e ha fa‘@ ‘a e lead, ‘e ala uesia ‘a ‘ene
pépeé ‘i manava. ‘E lava ke hoko ‘a hono ma‘u ‘o
e lead ke hoko ai ha fa‘ele ta‘ehoko pe t6 lalo ‘a e
mamafa ‘o e pépeé ‘i hono fanau'i, pehé foki ki
ha ngaahi palopalema ‘amui ange felave‘i mo
‘enau tupulaki.

Ki ha fakamatala lahi ange

Ki ha fakamatala lahi ange, kataki ‘o vakai ki he
uepisaiti ‘a e Manatd Hauora (Ministry of Health)
fekau‘aki mo e lead poisoning.

Kapau ‘oku ke hoha‘a fekau‘aki mo e konad mei
he lead, telefoni ta‘etotongi ki he Healthline ‘i he
0800 611 116 pe fetu‘utaki ko ho‘o toketad pe
neesi ‘i he kiliniki. ‘Oku ‘i ai ‘a e kau fakatonulea
‘oku nau ‘ata houa ‘e 24/aho ‘e 7 ke tokoni‘i koe
‘i ho‘o lea fakafonua.

‘E ma‘u atu ha tokoni mo ha fale‘i TA‘/ETOTONGI
‘i he ngaahi me‘a fakafaito‘c mo e mo‘ui lelei ‘i
ha‘o telefoni ta‘etotongi ki he HEALTHLINE

0800 611 116.

https://www.health.govt.nz/your-health/conditions-and-treatments/diseases-and-illnesses/lead-poisoning

